ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Կարգավորման ենթակա խնդրի սահմանումը.
Իրավական ակտի ընդունումը պայմանավորված է նախագծում նշված տրանսպորտային միջոցները Առողջապահության նախարարությանը ամրացնելու, այնուհետև գույքի նպատակային նշանակությամբ օգտագործումը ապահովելու նպատակով այն անհատույց օգտաբգորման իրավունքով «Էրեբունի բժշկական կենտրոն» փակ բաժնետիրական ընկերությանը հանձնելու անհրաժեշտությամբ:

Ընթացիկ իրավիճակը և խնդիրները.
[bookmark: _GoBack]«Թովմասյան» բարեգործական հիմնադրամի կողմից Հայաստանի Հանրապետություն են ներմուծվել թվով երկու 2014 թվականի արտադրության «Մերսեդես Բենց Սպրինտեր» մակնիշի WDB9066331S984211 և WDB9066331S984215 նույնականացման համարներով, 5,231,302.00 դրամ սկզբնական և 5,231,302.00  դրամ հաշվեկշռային արժեքով թվով 2 շտապ օգնության մեքենաներ, որոնք ձևակերպվել են «Հրաժարում հօգուտ պետության» մաքսային ռեժիմով: Կառավարության 2020 թվականի հոկտեմբերի 05-ի թիվ 1638-Ն որոշման, «Մաքսային կարգավորման մասին» օրենքի 145-րդ հոդվածի հիման վրա տրանսպորտային միջոցները Պետական եկամուտների կոմիտեի և Առողջապահության նախարարության միջև 2021 թվականի փետրվարի 22-ին ստորագրված համապատասխան հանձնման-ընդունման արձանագրություններով հանձնվել են Առողջապահության նախարարությանը:
		Կարգավորման նպատակը և բնույթը.
Նախագծով առաջարկվում է նշված շտապ օգնության մեքենաները ամրացնել Առողջապահության նախարարությանը, այնուհետև այն գույքի անհատույց օգտագործման պայմանագրի հիման վրա հանձնել «Էրեբունի բժշկական կենտրոն» փակ բաժնետիրական ընկերությանը` ընկերության կողմից իրականացվող  բժշկական օգնության և սպասարկման գործունեությանը օժանդակելու նպատակով: 
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 
Նախագծի մշակման գործընթացում ներգրավված ինստիտուտները.
Նախագիծը մշակվել է Հայաստանի Հանրապետության առողջապահության նախարարության իրավաբանական վարչության կողմից:

Ակնկալվող արդյունքը.
Իրավական ակտի ընդունմամբ ակնկալվում է ապահովել շտապ օգնության մեքենաների նպատակային նշանակությամբ օգտագործումը:




